ՀԻՄՆԱՎՈՐՈՒՄ
<<Պետական պահուստի արագ արձագանքման պաշարի ձևավորման, պահպանման, բացթողման կարգը հաստատելու մասին>> ՀՀ կառավարության որոշման նախագծի

	1. Իրավական ակտի անհրաժեշտությունը

	Իրավական ակտի ընդունման անհրաժեշտությունը առաջացել է, ելնելով. 
- արտակարգ իրավիճակների կանխման կան դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքացիական պաշտպանության միջոցառումների իրականացման, տուժածներին մարդասիրական օգնություն ցուցաբերելու համար նախատեսված պաշարի ստեղծման անհրաժեշտությունից.
- արտակարգ իրավիճակներում կատարվող աշխատանքների նյութական ապահովման նպատակով, ինչպես նաև  տուժածներին մարդասիրական օգնություն ցուցաբերելու դեպքում պահանջվող ապրանքների բացթողման օպերատիվությունը ապահովելու անհրաժեշտությունից. 
- արտակարգ իրավիճակներում կատարվող աշխատանքների նյութական ապահովման նպատակով, ինչպես նաև  տուժածներին մարդասիրական օգնություն ցուցաբերելու համար նախատեսված արագ արձագանքման պաշարի ձևավորումը ոչ միայն  պետական բյուջեի միջոցների, այլ նաև ֆինանսավորման այլընտրանքային աղբյուրների, այդ թվում` միջազգային ծրագրերի, նվիրատվությունների, ինչպես նաև օրենքով չարգելված այլ միջոցների հաշվին իրականացնելու հնարավորությունը ապահովելու անհրաժեշտությունից:

	2. Ընթացիկ իրավիճակը և խնդիրները

	<<Պետական նյութական պահուստի մասին>> Հայաստանի Հանրապետության օրենքի օրենքի 12-րդ հոդվածի 6-րդ մասով սահմանվում է արտակարգ իրավիճակներում տուժածներին օգնություն ցուցաբերելու նպատակով նյութական պաշարների ստեղծման և օգտագործման կարգի հաստատումը:
Արտակարգ իրավիճակներում տուժածներին օգնություն ցուցաբերելու նպատակով անհրաժեշտ է կուտակել համապատասխան ապրանքներ (արագ արձագանքման պաշար): Սակայն  այդ ապրանքները մինչ օրս ներառված չեն ոչ պետական նյութական պահուստի կազմում, ոչ էլ կուտակվում են որևէ պետական կառավարման մարմինների կողմից: Հարկ է նշել, որ պետական նյութական պահուստի կազմում նշված պաշարների ձևավորումը չի կարող հանդիսանալ օպտիմալ որոշում, քանի որ պետական նյութական պահուստի ներկայիս կառավարման համակարգը չի ապահովում արտակարգ իրավիճակների դեպքում պահանջվող որոշումների ընդունման և իրագործման օպերատիվությունը: 

	3. Տվյալ բնագավառում իրականացվող քաղաքականությունը

	<<Պետական նյութական պահուստի մասին>> Հայաստանի Հանրապետության օրենքի 4-րդ հոդվածով  սահմանված են պետական նյութական պահուստի օգտագործման նպատակները, որոնց թվում է`
- արտակարգ իրավիճակների կանխման կամ դրանց առաջացման դեպքում ապահովել հնարավոր հետևանքների նվազեցման ու վերացման, փրկարարական ու անհետաձգելի վթարավերականգնողական աշխատանքների և քաղաքացիական պաշտպանության միջոցառումների իրականացումը:
- ցուցաբերել մարդասիրական օգնություն:
Նշված խնդիրների լուծման համար պետական պահուստում անհրաժեշտ է կուտակել համապատասխան ապրանքներ: Սակայն այդ ապրանքները մինչ օրս ներառված չեն պետական նյութական պահուստի կազմում, սահմանված չեն դրանց անվանացանկը և կուտակման նորմերը: Մյուս կողմից, ներկայումս գործող պետական նյութական պահուստի կառավարման համակարգը չի ապահովում  արտակարգ իրավիճակների դեպքում պահանջվող որոշումների ընդունման և իրագործման օպերատիվությունը, քանի  որ ցանկացած դեպքում նյութական արժեքների օգտագործման համար պահանջվում է Հայաստանի Հանրապետության  կառավարության համապատասխան որոշում, որի ընդունումը զգալի ժամանակ է պահանջում: 

	4. Կարգավորման նպատակը և բնույթը

	Սույն կարգը հնարավորություն է տալիս կարգավորել պետական պահուստի արագ արձագանքման պաշարի ձևավորումը ինչպես պետական բյուջեի, պետական պահուստի նյութական արժեքներով գործառնություններից ստացվող միջոցների, այնպես էլ Հայաստանի Հանրապետության կառավարության կողմից հատկացվող ապրանքների, միջազգային ծրագրերի և նվիրատվությունների, արագ արձագանքման պաշարի ապրանքների գործառնություններից ստացվող միջոցների, ինչպես նաև օրենքով չարգելված այլ միջոցների հաշվին, իրականացնել արտակարգ իրավիճակներում կատարվող աշխատանքների նյութական ապահովումը, ինչպես նաև արագ արձագանքման պաշարից տուժածներին մարդասիրական օգնություն ցուցաբերելու, անհետաձգելի վթարավերականգնողական աշխատանքների կատարման նպատակով պահանջվող ապրանքների բացթողման օպերատիվությունը:

	5. Նախագծի մշակման գործընթացում ներգրավված ինստիտուտները և անձինք 

	Նախագիծը մշակվել է ՀՀ տարածքային կառավարման և արտակարգ իրավիճակների նախարարության կողմից:

	6. Ակնկալվող արդյունքը

	Արագ արձագանքման պաշարում արագ պատրաստվող սննդամթերքի, առաջին բժշկական օգության ապրանքների, անհատական պաշտպանության միջոցների և այլ ապրանքների պաշարների առկայություն և արտակարգ իրավիճակներում տուժած բնակչության կյանքի, առողջության և գույքի փրկության համար արագ և անհատույց օգնության, ինչպես նաև մարդասիրական օգնության ցուցաբերում:

	ՏԵՂԵԿԱՆՔ
Նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի կամ եկամուտների ավելացման կամ նվազեցման մասին

	Նախագծի ընդունման կապակցությամբ 2014 թվականի պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:

	ՏԵՂԵԿԱՆՔ
Նախագծի ընդունմամբ այլ նորմատիվ իրավական ակտերի ընդունման կամ գործող իրավական ակտերում փոփոխություններ և լրացում ներ կատարելու անհրաժեշտության մասին

	Նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

	ՏԵՂԵԿԱՆՔ
Նախագծի ընդունմանը այլ կազմակերպությունների և հասարակության մասնակցության մասին

	Նախագծի ընդունմանը այլ կազմակերպությունների և հասարակության մասնակցություն չի եղել:





Նախարար                                                                  Ա. Երիցյան

